
Referat frå møte i «Foreldra sitt arbeidsutval» (FAU) 
 
Dag: Onsdag 22.09.2021 
Kl.: 18.00 – 19.30  
Stad: Personalrommet  
            
  

Medlemmer:  
 
Til 
stades: 

 
Vara: 

 
Valresultat: 

1A Hallgeir Sandal    

1B Øystein Høvig x  Uteområdegruppa 

1C Tor-Helge Lien Rasmussen x   

2A Inga Bjørneset x  Skrivar + vara for nestleiar 

2B Benedikte Dæmring x  SMU-medlem 

3A Silje Solvang x   

3B Jørn Arne Tomasgard x   

4A Malin Hatlenes x   

4B Lene Marie Midthjell x  Nestleiar + vara for leiar + medlem i SU 

5A Marina Hjelmeland x   

5B Jøran Rise x  Leiar + medlem i SU 

6A Tore Hjelle x  Vara SMU  

6B Eli-Karin Bergheim    

7A Vibecke E. Løkling    

7B Lillian Kråkenes x  Uteområdegruppa 

 
   
  

Saker:  
1. Oppgåver til FAU 
Gjennomgang av oppgåvene til FAU. Sjå lovtekst under. 
 
Opplæringslova § 11-4. Foreldreråd ved grunnskolar 
På kvar grunnskole skal det vere eit foreldreråd der alle foreldre som har barn i skolen, er 
medlemmer. 
Foreldrerådet skal fremje fellesinteressene til foreldra og medverke til at elevar og foreldre 
tek aktivt del i arbeidet for å skape godt skolemiljø. Foreldrerådet skal arbeide for å skape 
godt samhald mellom heimen og skolen, leggje til rette for trivsel og positiv utvikling hjå 
elevane og skape kontakt mellom skolen og lokalsamfunnet. 
Foreldrerådet vel eit arbeidsutval.  
Foreldrerådet vel eit arbeidsutval. Arbeidsutvalet vel to representantar med personlege 
vararepresentantar til samarbeidsutvalet. Leiaren for arbeidsutvalet skal vere den eine av 
representantane. 

Klassekontaktane er bindeleddet mellom skulen/ kontaktlæraren og foreldra i klassa. 
Klassekontaktane skal samarbeide med kontaktlærarane og dei andre lærarane om å skape 
eit godt miljø både fagleg og sosialt. Gjennom Sjumilssteget blir klassekontaktane oppfordra 
til å motivere for aktivitetar på fritida der foreldra og barna møtest for å bli betre kjende og 
ha det triveleg i lag.  
 
Gjennomgang av referat frå FAU-nettmøtet 08.06.2021. Dette for å få innblikk i arbeidet til 
FAU våren 2021. 
 

2. Andre råd og utval  
Gjennomgang av oppgåvene til samarbeidsutvalet, skulemiljøutvalet og elevrådet. 
Sjå lovtekst under. 
 
Opplæringslova § 11-1. Samarbeidsutval ved grunnskolar 
Ved kvar grunnskole skal det vere eit samarbeidsutval med to representantar for 
undervisningspersonalet, ein for andre tilsette, to for foreldrerådet, to for elevane og to for 
kommunen. Den eine av representantane for kommunen skal vere rektor ved skolen. 
Elevrepresentantane skal ikkje vere til stades når saker som er omfatta av teieplikt etter lover 
eller forskrifter, blir behandla i samarbeidsutvalet. 
 
Samarbeidsutvalet har rett til å uttale seg i alle saker som gjeld skolen.  

 
§ 11-1a.Skolemiljøutval ved grunnskolar 
Ved kvar grunnskole skal det vere eit skolemiljøutval. I skolemiljøutvalet skal elevane, 
foreldrerådet, dei tilsette, skoleleiinga og kommunen vere representerte. Skolemiljøutvalet 
skal vere sett saman slik at representantane for elevane og foreldra til saman er i fleirtal. 
 
Samarbeidsutvalet kan sjølv vere skolemiljøutval. Når samarbeidsutvalet fungerer som 
skolemiljøutval, må det oppnemnast tilleggsrepresentantar for elevane og foreldra, slik at dei 
samla får fleirtal. 
 
Elevrepresentantane skal ikkje vere til stades når saker som er omfatta av lovfesta teieplikt 
blir behandla i skolemiljøutvalet. Når elevane ikkje er til stades, skal foreldrerepresentantane 
ha dobbeltstemme tilsvarande bortfallet av elevrepresentantane sine stemmer, eller talet på 
foreldrerepresentantar aukast tilsvarande. 
 
Skolemiljøutvalet skal medverke til at skolen, dei tilsette, elevane og foreldra tek aktivt del i 
arbeidet for å skape eit godt skolemiljø. Skolemiljøutvalet har rett til å uttale seg i alle saker 
som gjeld skolemiljøet, jf. kapittel 9a. 
 
§ 11-2. Elevråd ved grunnskolar 
Ved kvar grunnskole skal det for årstrinna 5-7 og for årstrinna 8-10 vere eit elevråd med 
representantar for elevane. Kommunen fastset talet på elevrepresentantar. Representantane 
skal veljast seinast tre veker etter at skolen har teke til om hausten. 

 
Ein medlem av undervisningspersonalet på skolen skal ha som oppgåve å hjelpe elevrådet i 
arbeidet. Denne elevrådskontakten har møte- og talerett i elevrådet. 

Leiaren for elevrådet kan kalle inn til møte i rådet i samråd med elevrådskontakten. Rådet 
skal i alle høve kallast inn når ein tredel av medlemmene i rådet eller rektor krev det. 
 
Elevrådet skal fremje fellesinteressene til elevane på skolen og arbeide for å skape godt 
lærings- og skolemiljø. Rådet skal også kunne uttale seg i og komme med framlegg i saker 
som gjeld nærmiljøet til elevane. 
 

              3. Val   
 
Sjå tabellen øvst i dokumentet.   
 
Kurt Hammerø, som var leiar i FAU i fjor, informerte om arbeidet.  Det var saka om 
trafikkforhold i Skulevegen han la særleg vekt på. Døme på tiltak i fjor var brev til heimane og 
kommunen. I tillegg vart det sendt brev til Statens vegvesen og organisert synfaring der 
skilting og innsnevring av Skulevegen var viktige tema. Det vart etter dette sett opp fysisk 
hindring frå gangveg til Sjukehusvegen vest for Eid idrettshus, men det er ikkje gjort 
trafikktryggingstiltak i Skulevegen.  
 
Ny reguleringsplan for området vert ikkje godkjend før hausten 2022 eller våren 2023.   
  
Vi takka Kurt for godt gjennomført arbeid som leiar i FAU skuleåret 2020-2021.    

 
4. Ulike planar 
-Kommunedelplan for oppvekst er under arbeid og blir vedteken til våren.   
-Verksemdplan for Nordfjordeid skule:  

Sjå utklipp frå planen under: 

Fysisk aktiv læring 

Nordfjordeid skule planlegg samarbeid med Senter for fysisk aktiv læring (SEFAL), som eit ledd 
i fagfornyinga. Det blir og ei vidareføring av tidlegare utviklingsarbeid om læringsmiljø og 
trivsel.  

Fysisk aktiv læring (FAL) er eit samleomgrep for læringsprosessar der elevane er fysisk aktive. 
FAL utvidar lærarane sitt didaktiske repertoar og bidreg til elevane si læring. 

Dei tilsette vert inkluderte i dette arbeidet gjennom SEFAL si rettleiing, og deira oppsett. Dei 
tilsette tek aktiv del i dette gjennom planlegging og utprøving av undervisningsopplegg. 

Samarbeidet med SEFAL vil styrke dei tilsette sin tryggleik i læringsleiing, klasseleiing og 
relasjonsarbeid.  

Samarbeide med Areal og eigedom om oppgradering av uteområdet  

Nordfjordeid skule 



                      Stad kommune 

                      Nordfjordeid skule  
 
 

Postadresse: Telefon:    57 86 34 20 E-post: age@stad.kommune.no 

Rådhusvegen 11  Heimeside: https://stad.kommune.no 

6770 Nordfjordeid   

   

 

• Bygging av ballbinge vest 

• Montere resterande utstyr til aktivitetsløypa på midtområdet - to trampoliner og 
vippe 

• Etablering av sykkelløype 

• Etablering av utandørs undervisningsareal aust for Eidahallen 

• Oppgradering av fasade (Male raude veggplater) 

• Samkøyre foreldredugnad 

 
5. Ordensreglar 
 
Gjennomgang av ordensreglane - ligg på nettsida til Stad kommune, Nordfjordeid skule.  
 

6. Læringsmiljø  

 
Foreldreutvalet for grunnopplæringen (FUG) sine råd i høve forventningar til heim-
skulesamarbeid: 
 
Fag/læring: 
Skulen kan forvente at du som føresett:  
følgjer opp heime 
tek kontakt ved behov 
sørgjer for at eleven møter tidsnok og utkvilt på skulen 
passar på at eleven viser respekt for alle på skulen 
passar på at eleven følgjer reglane til skulen  
Foreldra kan forvente at skulen: 
gir undervisning etter lovverk og planar 
stimulerer til læringslyst 
har tilsette som er gode rollefigurar 
gir elevane tilbakemeldingar om den faglege og sosiale utviklinga 
har gode og innhaldsrike utviklingssamtalar 
har gode og innhaldsrike foreldremøte 
 
Tryggleik og trivsel:  
Skulen kan forvente: 

              at du gir barnet ditt positive haldningar til skulen 
at du tek kontakt dersom barnet ikkje trivst 
at du deltek på foreldremøte 
at du samarbeider med dei andre føresette 
Foreldra kan forvente: 
at dei kan ha ein jamleg dialog om den faglege og sosiale utviklinga til eleven 
at skulen er open for samarbeid 
at skulen har nulltoleranse for mobbing, vald og rasisme 
at skulen tek kontakt ved behov  

 
Regelverk om skulemiljø  - opplæringslova kap. 9A 

Skulen skal arbeide systematisk og utan avbrot for at alle elevar skal ha det trygt og godt på 
skulen (gjeld òg leksehjelp og SFO). 
Det er derfor viktig med eit konstruktivt og godt samarbeid mellom elevar, foreldre, 
rådsorgan og skule. Foreldra skal ha ei aktiv rolle. 
Om det oppstår ei hending der ein elev kjenner seg krenkt, oppfordrar vi sterkt til tett dialog. 

 
 
NB!  
Respekt for kvarandre og lærarane 
Vaksenstyrt kvardag både heime og på skulen 
Positiv haldning til skulen og lærarane gir auka motivasjon og læring 
Om noko ikkje fungerer, må heimane ta dette opp med kontaktlærar 
God kontakt er viktig for godt samarbeid  

 
7. Smittevern 
Vi er på grønt nivå pr. i dag, 22.09.2021.  
-Ingen sjuke skal møte på skulen, sjølv med milde symptom 
-Det er viktig å halde avstand der det er mogleg 
-Normalt reinhald og god handhygiene   
 
Truleg endringar allereie komande helg. Sjå oppdatert informasjon på udir.no og 
stad.kommune.no. 
 

8. Gratisprinsipp 
Gratisprinsippet gjeld i grunnskulen. Vi legg ikkje opp til sal av ulike produkt i skuletida. 
Klassene kan ha klassekasser, men det er frivillig for føresette å betale. Det blir vippsa eller 
betalt kontant til klassekontaktane. 
  
Elevbedrifter kan selje produkt gjennom førehandsbestilling eller til dømes på «stand» i 
sentrum.  
 
7. trinn reiser på overnattingstur til Tua om hausten. Det blir arrangert sal av mat og drikke 
på julefestane i desember. Det er føresette til 6.- og 7. trinn som arrangerer, og inntektene 
går til turen til Tua om hausten og avslutningsfesten om våren i 7. trinn.   

 
   
9. Garderoberutinar - kroppsøving 
I dag: 
Kroppsøving: Elevane byter om og dusjar frå 3. trinn 
Symjing: Elevane byter om og dusjar frå 1. trinn 
FAU tenkjer det er viktig at lærarane dusjar saman med elevane og slik kan vere gode 
forbilde. 

 
10. Heim-skule samarbeid 

Sjumilssteget:  
Sjumilssteget motiverer foreldre og barn til å vere saman for å skape eit trygt oppvekstmiljø. 
Aktivitetsarka gir idear til kva ein kan gjere saman. 
 
Uteområdet:  
Det vart valt to representantar frå FAU, Øystein Høvig og Lillian Kråkenes, til å vere med i ei 
uteområdegruppe som skal arbeide vidare med å utvikle uteområdet. Det vil vere 
representantar frå foreldra, elevar, lærarar og leiing.   
 
Det vert kalla inn til møte i uteområdegruppa i veke 43. 
 
Trafikksikker kommune - systematisk arbeid for eit tryggare lokalmiljø 
Kort informasjon om at Stad kommune er ein av 10 kommunar som er godkjende som 
Trafikksikker kommune. Barnehagar og skular skal lage plan for trafikktryggleik innan mars 
2022.  

           
11. Eventuelt 

  
 Budsjettprosess: 

Informasjon om prosessen framover. Avdelingane gjer ferdig konsekvensjustert budsjett 
2022 innan 01.10.2021, og deretter innspel til økonomiplan 2022-2025.   
 
 
Kommunikasjon, møtedag og tidspunkt 

              Informasjon om innkalling og referat vert sendt via Vigilo med link til heimesida. 
                

 
Anne-Grete Eikås          

 Skrivar på dette møtet 

